
ПРЕДГОВОР 

 

Факултетот за туризам и бизнис логистика при Универзитетот „Гоце Делчев“ во 

Штип, беше организатор на Третата меѓународна научна конференција „Предизвици на 

туризмот и бизнис логистика во 21 век“. Конференцијата се одржа на 13 ноември 2020 

година на платформата Microsoft Teams, со повеќе од 90 учесници од матичната земја и 

странство. Оваа година Меѓународниот научен комитет брои еминентни професори од 

нашата земја и над 15 странски земји како Израел, Шпанија, Франција, Молдавија, 

Италија, Грција, Египет, Полска, Турција, Романија, Бугарија, Србија, Хрватска, Босна и 

Херцеговина и Словенија. 

Целта на оваа конференција е да промовира поголемо разбирање на бизнис 

администрација, логистиката, туризмот и угостителство во однос на управувањето, 

економијата, образованието и претприемништвото. Ова подразбира дека фокусот на 

учесниците го насочивме кон најновите трендови и предизвици во врска со развојот на 

туризмот, менаџирањето со компаниите, пазарот на труд, можностите за придобивки и 

профит, изгледите за подобра конкурентност на меѓународниот пазар, што пак е 

императив за финансиската стабилност на нашата земја во целина. 

Имено, со пристигнатите трудови и авторските истражувања се оствари целта на 

конференцијата - а тоа е оценувањето на тековната состојба и идните изгледи за развој 

на микро план што се однесува на домашниот пазар, како и движењата на глобалната 

економија, подготвувајќи ја бизнис заедницата за предизвиците со кои ќе се соочуваат 

при остварувањето на нивните цели, што де факто влијае врз одржувањето на 

финансиите особено во времето кое го живееме под притисокот на пандемијата.  

Препораките кои се пренесоа се однесуваат како да се зајакнува капацитетот на 

компаниите како и промените во регулативите кои го диктираат нашиот пат кон ЕУ. 

Дискусиите во текот на конференцијата беа одговор на тоа како реагираа и се 

позиционираа менаџерите на финансиски средства во услови на голем пазарен ризик, 

пазарни шокови и турбуленции и како треба да се подготвуваат инвеститорите во 

поедини сектори. Трудовите прикажаа изгледи и кон идната интеграција на земјите од 

Западен Балкан, со осврт на досегашните постигнувања и идните предизвици пред овие 

економии како и размена на искуства на сите учесници кои сме денес присутни од повеќе 

земји.  

Токму овие препораки треба да бидат двигател на процесите на реформата во 

насока на подигање на квалитетот на образованието заради поголема продуктивност на 

трудот, конкурентност на економијата и намалување на неусогласеноста на понудата на 

вештини и компетенции како и побарувачката на пазарот на труд. 

Постигнувањето на овие цели е заедничка задача на сите оние што се во позиција 

да го дадат својот придонес за имплементација на реформите во општеството. Токму тие 

реформи, тие промени во начинот на пристап, методологија на работа и организација, не 

треба да ги правиме само за да станеме дел од економскиот блок, туку да бидат во насока 

да постигнеме нешто друго, многу позначајно, односно сите напори што ги правиме да 

бидат за остварување на повисок степен на благосостојбата на нашите граѓани, за 

создавање на достоинствени услови за живот и работа. 

Во регионот, меѓутоа и пошироко, во Европа, искуствата се најразлични. 

Наидуваме на успешни, и на не толку успешни модели. Токму ваквите научните 

конференции, дебатите што се развиваат тука, се најдобриот начин за размена на 

искуства, за идентификација на предизвиците и перспективите, за споредување на 

моделите и третирањето на нивните недостатоци или предности, меѓутоа и презентирање 



Трета Меѓународна Научна Конференција 

ПРЕДИЗВИЦИТЕ ВО ТУРИЗМОТ И БИЗНИС ЛОГИСТИКАТА ВО 21 ВЕК  »ISCTBL 2020« 

 

 

 

на можните нови комбинирани модели. Едукацијата на новите генерации кои ќе бидат 

подготвени да се соочат со предизвиците што ги носи глобализацијата, е заеднички 

предизвик на Универзитетите, на бизнис заедницата, но и на централната и локалната 

власт.   
 

 

 

 

 

 

 

 

 

 

          Штип,                                                                              Главен уредник 

13 Ноември 2020                                                        Проф. д-р Татјана Бошков, Декан 

 PREFACE 

 

The Faculty of Tourism and Business Logistics in Gevgelia, part of the University Goce 

Delchev from Shtip, hosted the Third International Scientific Conference, "Challenges of 

Tourism and Business Logistics in the 21st Century". The conference was held on 13th of 

November 2020 on the platform Microsoft Teams, with more than 90 participants from the 

country and abroad. This year the International scientific committee included eminent 

professors from our country and more than 15 from foreign countries, such as Israel, Spain, 

France, Moldova, Italy, Greece, Egypt, Poland, Turkey, Romania, Bulgaria, Serbia, Croatia, 

Bosnia and Herzegovina and Slovenia. 

The aim of this conference is promoting a greater understanding of the business 

administration, logistics, tourism and hospitality in terms of management, economics, 

education and entrepreneurship. In that context, the focus of our participants was on the latest 

trends and challenges related to tourism development, company management, labour market, 

opportunities for gain and profit, opportunities for better competitiveness in the international 

market, which is imperative for the financial stability of our country entirely. 

Furthermore, the conference papers and authors’ researches fulfilled the aim of the 

conference, the assessment of the current situation and future prospects for the development of 

the micro plan in terms of the domestic market, as well as the global economy changes, prepared 

the business community for the challenges that will they face during their goal achievement, 

which de facto affects the maintenance of finances especially in the time we live under the 

pandemic pressure. 

The detection of the conditions that have been presented is a real mirror of where we 

are, where we have been, and what is even more difficult, to answer the question what next? 

Achieving these goals is a common task of all those who are in a position to contribute to the 

implementation of reforms in society. Exactly those reforms, those changes in the way of 

approach, methodology of work and organization, we should not make only to become part of 

the economic block, but to be in the direction of achieving something else, something much 

more significant - efforts for achieving a higher degree of well-being of our citizens, for creating 

dignified living and working conditions.  

In the region, but also beyond, in Europe, the experiences are diverse. We come across 

successful and not so successful models. Exactly such scientific conferences, debates that 

develop here, are the best way to exchange experiences, to identify challenges and perspectives, 

to compare models and how to treat their disadvantages or advantages, but also to present 

possible new combined models. The education of the new generations that will be ready to face 

the challenges posed by globalization is a common challenge of the Universities, the business 

community, but also of the central and local government. 

 

 

 

 
 

 

           Shtip,                                                                                                        Editor 

November, 13th, 2020                                                                    Tatjana Boshkov, Ph.D. Dean 

УДК    338.487:338.48-44(497.7:23)”2009/2018” 

          338.487-057.68:303.711(497.7)”2009/2018” 

ВЛИЈАНИЕ НА ПЛАНИНСКИОТ ТУРИЗАМ ВРЗ ТУРИСТИЧКИОТ ПРОМЕТ 

ВО РЕПУБЛИКА СЕВЕРНА МАКЕДОНИЈА 

 

Ана Здравковска-Илиевска1,  Илија Закоски2 

 
 

Abstract 

 

The possibilities for development of a mountain tourism in the Republic of Macedonia are 

multiple. The mountain tourist placed intrigue an increased level of interest of the foreign 

tourists, however, yet insufficient to be able to freely state that the same plays a significant role 

in the overall economy of the country.  

The aim of this paper is to analyze the tourist turnover based on realized visits and 

accommodations of domestic and foreign tourists in the mountain places of the Republic of 

Macedonia in the period of 2009 until 2018, and their comparison with the tourist turnover on 

a country-level.  

The tourist turnover from realized visits and accommodations in RM is increasing. The overall 

tourist turnover notes a higher percentage of domestic tourists, yet again, the number of foreign 

tourists is continuously rising.  

The concept of the tourist development put in place in the last couple of decades has proven 

poor for most of the years, resulting in losing a significant portion of the international tourist 

market.  

 

Key words: tourism, mountain, visits, accommodations, tourists, turnover.  

JEL classification: L83, J63, Z32. 

 

Вовед 

 

Туризмот во економијата на една земја игра значајна улога. Имајќи ги предвид 

потенцијалите на Република Северна Македонија во оваа област, реално е да се 

очекуваат  подобри  резултати. Дел од вкупниот туристички промет припаѓа на 

планинскиот туризам. Туристичките потенцијали со кои располагаат планинските места  

се евидентни но нецелосно  валоризирани. Многу планински ресурси и атракции не се  

промовирани на туристичкиот пазар  и непостои комплетно дефинирање на 

туристичките производи според потребите и барањата на туристите. Туризмот на 

планина опфаќа широк спектар на активности чие заедничко обележје е љубовта кон 

планината и природата како и поминување на одредено време на чист воздух.  

 

Можностите за развој на планински туризам во Република Северна Македонија се 

многубројни. Постојат голем број на планини кои нудат различни содржини. Меѓу 

позначајните се: Попова Шапка, Маврово, Крушево, Пелистер, Кожув, Пониква, 

Галичица и др. Имајќи предвид дека Република Северна Македонија е ридско- планинска 

                                                           
1  Ана Здравковска - Илиевска, Доктор на комуниколошки науки, Вонреден професор, „МИТ Универзитет“ 

- Скопје; тел. бр. 078 822 247, email:zdravkovskaana@yahoo.com 
2 Илија Закоски, Магистер по менаџмент во туризмот, докторант на Универзитет „Гоце Делчев“ - Штип, 

тел бр:070 533 303, еmail: ilija_te@yahoo.com 

земја која располага со одлични услови за развој на овие видови туризам, планинските 

туристички места претставуваат голем потенцијал за вкупниот туристички развој на 

земјата. Подобрата опременост на овие центри, подобрата организација и понудата би 

придонеле кон поголема посетеност на овие места. Покрај овие пресудни фактори кои 

претставуваат основни предуслови што треба да се задоволат, развојот на планинските 

центри во многу зависи и од животниот стандард на поголемиот дел од населението. 

Затоа потребно е нивно ориентирање кон привлекување на странски туристи. 

 

Местото на планинскиот туризам во вкупниот туристички промет на Република Северна 

Македонија  е  цел на ова истражување. Прикажани се планинските туристички места во 

Република Северна Македонија и остварениот туристички промет по основ на остварени 

доаѓања и ноќевања во последните десет години (2009-2018)  како и  перспективите за 

иден развој. 

  

Туристички промет во Република Северна Македонија  

2009-2018 година 

 

Во периодот од 2009-2018 година во Република Северна Македонија се забележува тренд 

на континуирано зголемување на бројот на туристи како домашните така и странските. 

Зголемувањето на бројот на странски туристи е особено изразен во последните пет 

години што може да се види од графикон бр. 1. Вкупниот туристички промет од 2009-

2018 година е зголемен за 539 165 туристи или за 47,8% во 2018 година во споредба со 

2009 година. Туристичкиот промет на домашни туристи е зголемен за  91024 или 21,7% 

додека кај странските туристи има зголемување за 448 141 туристи или 63% во 2018 

година во однос на 2009 година. 

 

Фигура 1: Број на туристи (доаѓања) во Република Северна Македонија од 2009 до 2018 

година  

 
Извор:  Државен завод за статистика, Статистички годишник 2009-2018 (сопствени 

пресметки) 

 

Бројот на ноќевања на туристите во Република Северна Македонија бележи зголемување 

од година во година. Бројот на ноќевања на домашните туристи бележи благ пад од 2009-

2013 година по што се зголемува до 2018 година. Бројот на ноќевања на странските 

туристи бележи континуиран пораст од 2009-2018 година но во ниту една година не го 

достига бројот на ноќевања остварен од домашните туристи. Вкупниот број на ноќевања 

е зголемен за 1075 2012 дена или 33,8% во 2018 година во споредба со 2009 година. 

Вкупниот број на ноќевања на домашните туристи е зголемен за 167 463 или 9,9% во 

2018 година во споредба со 2009 година Вкупниот број на ноќевања на странски туристи 

е зголемен за 1491535 дена или 60,8% во 2018 година во споредба со 2009 година. 

Остварените ноќевања во периодот 2009-2018 година прикажан е на графикон бр. 4.  

 

Фигура 2: Остварени ноќевања на туристи во Република Северна Македонија од 2009-

2018 година 

 
Извор: Државен завод за статистика, Статистички годишник 2009-2018 (сопствени 

пресметки) 

 

Планинските  места учествуваат со многу мал дел во дистрибуцијата на  туристичкиот 

промет, многу се помалку искористени ако се земат   во предвид нивната бројност и 

извонредните можности за развој на овoj  вид туризам. Вкупниот бројот на туристи во 

планинските места во Република Северна Македонија во периодот од 2009-2010 бележи 

пораст а потоа до 2016 година континуирано опаѓа за да во 2017 и 2018 забележи 

повторно пораст. До 2016 година истиот тренд го следи и бројот на домашни туристи 

додека бројот на странски туристи од 2009-2016 година бележи мали варијации со тоа 

што од 2016-2018 е во пораст. 

 

Фигура 3: Број на туристи во планинските места во Република Северна Mакедонија од 

2009-2018 година  

 
Извор: Државен завод за статистика, Статистички годишник 2009-2018 (сопствени 

пресметки) 

Бројот на остварени ноќевања на планинските места во Република Северна Македонија 

во приодот 2009-2018 година го бележи истиот тренд како и бројот на туристички 

доаѓања. На планинските места во Република Северна Македонија доаѓањето и 

ноќевањето  на странските туристи во последните три години бележи пораст. 

 

Фигура  4: Остварени ноќевања во планинските места во Република Северна 

Македонија 2009-2018 година 

 
Извор: Државен завод за статистика, Статистички годишник 2009-2018 (сопствени 

пресметки) 

 

Планинските места учествуваат со многу мал процент во вкупниот туристички промет 

во Република Севрна Македонија. Процентот на доаѓања во 2009 година е 8,9% и во 

наредната година се искачува на 12,2% што е највисок остварен процент на туристички 

доаѓања на планинските места во периодот 2009-2018 година. Од 2010 до 2018 година се 

бележи континуирано опаѓање на бројот на остварени доаѓања во планинските места во 

Република Северна Македонија во однос на вкупните доаѓања. Во 2018 година процентот 

е најнизок 5,8%. 

 

Фигура 5: Процент на туристи на планинските места во  однос на вкупниот број 

туристи 2009-2018 година во Република Северна Македонија 

 
Извор: Државен завод за статистика, Статистички годишник 2009-2018 (сопствени 

пресметки) 

Процентот на ноќевања во планинските места во однос на бројот на ноќевања во 

Република Северна Македонија е исто така низок. Се движи од 5,7% во 2009 година до 

7,9% во 2010 по што следи континуирано опаѓање до 2018 година кога изнесува 4,4%. 

 

Фигура 6:  Процент на остварени ноќевања на планинските места во однос на вкупниот 

број на ноќевања во Република Северна Македонија 2009-2018 година 

 

 
 

Извор: Државен завод за статистика, Статистички годишник 2009-2018 (сопствени 

пресметки) 

 

Според структурата на туристите  се забележува дека процентот на странци во вкупниот 

број на доаѓања во планинските места во Република Северна Македонија континуирано 

расте со исклучок на  2016 година кога има пад.Највисок процент на туристички доаѓања 

на странци во планинските места има во 2018 година-33,7%.  што е прикажано на 

графикон бр. 9. 

 

Фигура 7: Процент на странци на планинските места во Република Северна Македонија 

2009-2018година 

 
Извор: Државен завод за статистика, Статистички годишник 2009-2018 (сопствени 

пресметки) 

 

Што се однесува на реализираните ноќевања на странците  на планинските места во 

Република Северна Македонија евидентен е континуиран пораст со исклучок на 2016 

година. 

Фигура 8: Процент на остварени ноќевања на странци на планинските места во 

Република Северна Македонија 2009-2018 година 

 
Извор: Државен завод за статистика, Статистички годишник 2009-2018 (сопствени 

пресметки) 

 

Просечното времетраење на престојот на странците и домашните туристи во денови на 

планинските места во Република Северна Македонија бележи варијации Во 2009 и 2010 

година просечното времетраење на ноќевањата на домашните туристи на планинските 

места во Република Северна Македонија е многу мало околу 1 ден за да во 2011 година 

се покачи на 5,4 дена. Од 2012 година бројот на ноќевања во денови кај домашните 

туристи опаѓа и во 2018 година изнесува 3,4 дена. Просечното времетраење на 

остварените ноќевања во денови на странските туристи е значително повисок во однос 

на домашните во 2009 и 2010 година Од 2011 година до 2018 година варијациите на 

остварени ноќевања во денови кај домашните и странските туристи се идентични што е 

прикажано на фигура 9.  

 

Фигура 9: Просечно времетраење на простојот во денови на домашните и странските 

туристи на планинските места во Република Северна Македонија од 2009-2018 година  

 
Извор: Државен завод за статистика, Статистички годишник 2009-2018 сопствени 

пресметки 

Перспективи за развој на планински туризам во Република Северна 

Македонија 

 

Како резултат на комплексноста на туризмот и големиот број  учесници многу земји кои 

очекуваат и сакаат да постигнат поголеми резултати и ефекти од туризмот пристапуваат 

кон негов развој и истовремено негово планирање независно од степенот на нивниот 

економски развој. 

 

Денес македонскиот туризам се наоѓа пред голема пресвртница. Но за жал се уште не 

постои јасна визија во која насока треба да се тргне. Концептот на туристичкиот развој 

кој е практикуван во последниве децении веќе поголем број години е во криза чиј краен 

резултат е губење на меѓународниот туристички пазар. 

 

Процесот на транзиција не го заобиколува ни туристичкиот сектор кој во овој период 

како и другите сектори е подложен на различни влијанија а особено на војните и 

тероризмот. Голем број хотелски сместувачки објекти, главно сезонските, се соочуваат 

со финанскиски и технички проблеми кои не им овозможуваат пазарна конкуренција. 

Прекинот во врските и односите со туристичкиот пазар во последниве неколку години, 

одлевањето на кадрите и недостаток од иноваивен и претприемачки развоен поттик ја 

потенцираат противречноста и разликата помеѓу барањата на пазарот и можностите на 

целокупната туристичка понуда на Македонија. 

 

Во Република Северна Македонија постојат многу добри предуслови за развој и 

унапредување на туризмот, со што би се надминало постојното развојно ниво треба да 

ги бараме во изобилството на природни и културно-историски атрактивности со кои 

располагаме. Таквата состојба би можела да се постигне докулку реално и правилно би 

се искористиле компаративните предности кои ги имаме и под услов да се понудат 

правилно и организирано на меѓународниот туристички пазар што би довело до 

афирмација на нашата земја како потенцијална меѓународна туристичка дестинација. 

 

Освен претходно спомнатото, посебно внимание треба да обрнеме на понатамошното 

подобрување, одржување и модернизирање на веќе постојните угостителски капацитети. 

Посебен акцент треба да се стави на квалитетот на нивната соджина (уредување на 

ентериерите, исхрана, дополнителни активности, спортски активности и сл.) и 

персоналот (стручна спремност, љубезност, снаодливост и сл.). 

 

Многу важно е да им се посвети соодветно внимание и на туристичките места во насока 

на нивно одржување и унапредување. Ваквите активности треба да ги спроведуваме  во 

планинските туристички места. Добрата организациска поставеност во туризмот 

претставува основен предуслов за негов развој со што ќе се овозможи надминување на 

актуелна состојба.За да се постигнат резултати неопходно е да се воспостават и добро да 

функцинираат координацијата, соработката и довербата меѓу субкјектите кои 

учествуваат во туризмот, и воопшто меѓу сите субјекти кои со своите активности 

директно или индиректно се поврзани со туризмот затоа што тој, од друга страна, 

посредно или непосредно влијае на целокупното стопанство. 

 

Друг важен предуслов за развој на туризмот претставува планирањето кое како дел од 

нашето целокупно општествено економско планирање мора да е во согласност и тесно 

поврзано со другите планови, но истовремено да не заборавиме дека при креирањето на 

плановите за туристичкиот развој мораме да водиме сметка за планирањето на 

туристичкиот развој на нашите соседи, пред се заради искористување на нашите 

компаративни предности. 

 

При разгледување на можности за развојот на туризмот кај нас, треба да имаме во 

предвид дека последниве години истражувања кои се спроведуваат во функција на развој 

на туризмот на различни нивоа се повеќе укажуваат на неопходноста на примената на 

стратегиското планирање во туризмот, Имајќи ја во предвид реалноста на туристичкиот 

пазар и фактот дека побарувачката понуда, уште повеќе се потенцираат улогата и 

значењето на истражување на пазарот со што би можело да се утврдат промените на 

страната на туристичката побарувачка и благовремено да се реагира на нив. 

 

Од претходно изложеното произлегува дека во Република Северна Македонија постојат 

можности за развој на туризмот, но за тоа потребно е надминување на постојните 

гореспоменатите состојби.  

 

Заклучок 

 

Туристичкиот промет во РСМ изразен преку остварени доаѓања и ноќевања бележи 

нагорна линија. На туристичкиот промет на планинските места му припаѓа мал процент 

од вкупниот туристички промет во РСМ и тој процент од година во година се намалува 

поради зголемување на бројот на доаѓања и ноќевања во другите туристички места. Во 

вкупниот туристички промет се уште е поголем уделот на домашни туристи но  бројот 

на странски туристи континуирано расте. 

 

Странските туристи во туристичкиот промет на планинските места во РСМ учествуваат 

со најмногу една третина од вкупниот број на туристи во РСМ. Просечното времетраење 

на престој на странските туристи на планинските места бележи континуирано опаѓање. 

 

Зголемувањето на туристичкиот промет на планинските места на РСМ треба да се 

зголеми но неопходни се вложувања во сите сегменти на туризмот за што е неопходна 

национална стратегија.  

